
	సీ.	
క్రోధాదిరిపుల మార్కొన లోనఁ దలపోయుఁ

        దలపోయుఁ బ్రభుశక్తి బలము వెలిని

అష్టాంగయోగవిద్యల లోనఁ దలపోయుఁ

        దలపోయు సత్కీర్తి చెలువు వెలిని

మనసు శంకరుఁ గూర్చి మన లోనఁ దలపోయుఁ

        దలపోయుధరఁ బేరు నిలుప వెలిని

చపలేంద్రియముల శిక్షకు లోనఁ దలపోయుఁ

        దలపోయు ఖలులఁ బోదఱుమ వెలిని



	 







	గీ.	
లోనఁ దలపోయు భవములు మానుపూన్కి

వెలిని దలపోయు లోభంబు వీడనాడ

నౌర! సాక్షాత్కరించిన యాదిరుద్రుఁ

డఖిలరాజర్షిమార్తాండుఁ డవ్విభుండు.



	 180







	ఉ.	
కుండలి సార్వభౌమ కృతకుండలకృత్యు నుమాకళత్రుఁ బ్ర

హ్మాండములోన గల్గిన చరాచరరాసులయందుఁ బూర్ణుఁడై

యుండ నెఱింగి యానృపతి యొత్తినశత్రుల దుశ్చరిత్రులన్

గండడగించుచున్ గరుణ గైకొని దూఱును రాజధర్మమున్.

	సీ.	
చివికిన విధి శిరశ్శ్రేణిఁ దాల్చుట మాని

        బెడఁగైన విరిదండ ముడువఁ గోరి

తూలిపోయిన పులితోలుఁ గట్టుట మాని

        గట్టి కెంబట్టును గట్టఁ గోరి

వేమాఱుఁ బితృవనభూమి నుండుట మాని

        నురుసౌధములలోన నుండఁ గోరి

జవముమాలిన జరద్గవము నెక్కుట మాని

        హయసమూహము నెక్కి యాడఁ గోరి



	 







	గీ.	
సగముమగరూపు మాని లక్షణసమగ్ర

వుంసవుస్స్ఫూర్తి నిరతంబుఁ బూనఁ గోరి

		 ఈ పేజీలో చివరి మార్పు 20 అక్టోబరు 2020న 20:50కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.

